
IMPORTANCIA DE LOS NOMES
 XEOGRÁFICOS Y NECESIDÁ DEL 

SO USU NORMALIZÁU

Xornaes de la Comisión Especializada de Nomes Xeográficos

¿Cuálos son los oxetivos de la CENG?

Los sos cometíos principales son:

• Aumentar la normalización de la toponimia n’España 
en coordinación colos organismos competentes.

• Promover el conocimientu de los nomes xeográficos, 
el so usu normalizáu y el so valor como patrimoniu 
cultural.

• Elevar les sos propuestes a la Comisión Permanente 
del Consejo Superior Geográfico*.

El Plan de Trabayu de la Comisión recueye les llinies bási-
ques d’actuación que s’indiquen darréu:

• Avanzar na normalización de la toponimia.
• Fomentar la coordinación y la cooperación.
• Fomentar la formación y la investigación sobre no-

mes  xeográficos.
• Esparder y divulgar la toponimia na sociedá.

COMISIÓN ESPECIALIZADA DE NOMBRES 
GEOGRÁFICOS (CENG) DEL CONSEJO 

SUPERIOR GEOGRÁFICO*

Les Conferencies de les Naciones Uníes sobre la Norma-
lización de los Nomes Xeográficos (que se celebren cada 
cinco años de magar el 1967) recomienden qu’esista en 
cada país un órganu nacional de nomes xeográficos, que 
coordine a los distintos organismos competentes nesta 
materia pa consiguir una verdadera normalización a nivel 
estatal,  previa a la internacional.

Folletu informativu de les Naciones Uníes

L’órganu que tien les funciones de coordinar les Alminis-
traciones competentes en nomes xeográficos n’España y 
d’aprobar el Nomenclátor Xeográficu Nacional ye’l Conse-
jo Superior Geográfico*, que dispón de la Comisión Espe-
cializada de Nombres Geográficos como órganu d’estudiu 
y propuesta pa preparar les sos decisiones nestos temes 
(Real Decretu 1545/2007, 23 de payares del 2007).

¿Quien forma parte de la CENG?

Formen parte d’ella representantes d’autoridaes en no-
mes xeográficos de l’Alministración Xeneral del Estáu y de 
les Comunidaes Autónomes, mesmo que d’universidaes, 
academies de les llingües y otres instituciones venceyaes 
cola toponimia.

La CENG ta abierta a les suxerencies y nece-
sidaes que-y faiga llegar la sociedá, compro-
metiéndose a estudiales nes sos sesiones de 

trabayu.

EL VALOR DE LOS NOMES XEOGRÁFICOS

 

Un nome xeográficu o topónimu ye un nome propiu de 
llugar. Los topónimos son les denominaciones coles que 
llamamos los llugares que nos arrodien: cais, pueblos, ciu-
daes, ríos, sierres, paraxes, etc. Polo xeneral compónense 
d’un términu xenéricu y un términu específicu (Sierra de 
Gredos, Praia de San Cibrao, Río Guadalquivir...).
 

Los topónimos valen pa:

• Identificar y localizar los llugares onde se desarrolla 
cualquier actividá humana.

• Lleer un mapa, como ún de los elementos básicos de 
la cartografía.

• Tener accesu de manera directa y intuitiva a fontes 
d’información mui diverses, n’especial al traviés d’In-
ternet.

La toponimia ye parte esencial de la cartografía 
(Fueya 598-III Plasencia, del MTN25)

• Tener accesu y integrar los sistemes d’información 
xeográfica (SIX), les infraestructures de datos espa-
ciales (IDE) y otros conxuntos de datos dixitales.

• Conocer determinaes característiques de los llugares, 
al traviés del significáu de los sos nomes.

• Llograr información pa munchos otros campos d’in-
vestigación (llingüística, xeografía, historia, arqueo-
loxía, mediu ambiente...).

“Los nomes xeográficos son llave indispensable pa 
tener accesu a la  información nel mundu globalizáu y 

dixital onde vivimos.” 
 

Grupu d’Espertos de les Naciones Uníes en Nomes 
Xeográficos

Los topónimos formen parte del nuestru 
patrimoniu cultural intanxible:

• Constitúin una parte importante de les llingües y cal-
tienen formes qu’amuesen la so evolución.

• Son testigos valiosos de la historia y les maneres de 
vivir pasaes o actuales.

 
 
La 9a Conferencia de les Naciones Uníes sobre la Nor-
malización de los Nomes Xeográficos (2007), na so 
Resolución IX/4, considera que los topónimos formen 
parte del patrimoniu cultural inmaterial

NECESIDÁ DE LA NORMALIZACIÓN

La normalización de nomes xeográficos ye l’aprobación 
por una autoridá competente, acordies cola normativa 
vixente, de les sos denominaciones y la so forma exacta 
d’escribiles. 

L’usu de nomes normalizaos ye imprescindible pa identifi-
car un llugar de manera inconfundible. Poro, ye especial-
mente importante’l so usu nes Alministraciones públiques, 
medios de comunicación, cartografía, sistemes d’informa-
ción xeográfica, señalización viaria y publicaciones.

• Infraestructures de servicios colectivos de distribución. 
• Censos de población y estadístiques .
• Derechos de propiedá y catastru.
• Coordinación de servicios d’emerxencia y ayuda hu-

manitaria.
• Comerciu y turismu.
• Promoción del patrimoniu cultural y natural.
• Medios de comunicación.
• Ellaboración de mapes, atles y cartes de navegación.

Les llingües de la toponimia n’España

La normalización de la toponimia n’España tien que tener 
en cuenta la esistencia de distintes llingües vives nel so 
territoriu y la riqueza llingüística qu’esti fechu supón. Los 
topónimos puen tar normalizaos en castellanu, llingua 
oficial d’España, nes llingües cooficiales propies de deter-
minaes Comunidaes Autónomes (gallegu, vascu, catalán o 
valencianu, y aranés) o n’otres llingües y dialectos (astu-
rianu, lleonés, aragonés), ensin escaecer los rasgos de fala 
que bien de veces s’espeyen na toponimia.

 
¿Quién normaliza los nomes

xeográficos?

De resultes de la configuración d’España como Estáu au-
tonómicu, les competencies sobre nomes xeográficos tán 
repartíes ente les distintes Alministraciones: 

• L’Alministración Xeneral del Estáu tien capacidá pa 
establecer el nome oficial de les entidaes xeográfi-
ques d’interés xeneral de la so titularidá.

• Instituto Geográfico Nacional (Ministerio de Tanspor-
tes, Movilidad y Agenda Urbana)* tien competencies 
pa determinar la toponimia qu’afecte a más d’una 
Comunidá Autónoma, mesmo que pa normalizar y 
divulgar la toponimia oficial en coordinación colos 
axentes competentes.

• Les Comunidaes Autónomes tienen les competencies 
que desarrollaron normativamente sobre los sos no-
mes xeográficos, harmonizaes coles propies de les 
Diputaciones Forales, los Cabildos y Conseyos Insula-
res y los Ayuntamientos de los conceyos.

 

¿Cuálos son los beneficios de la so  
normalización?

Según el Grupu d’Espertos de les Naciones Uníes en No-
mes Xeográficos, tanto nel ámbitu internacional como nel 
nacional o local, ye fundamental disponer de nomes xeo-
gráficos correctos p’aprovechar meyor los datos xeográfi-
cos nos contestos que s’indiquen de siguío:

• Estratexes de planificación sostenible.
• Desarrollu económicu.
• Xestión medioambiental.    

Exemplu d’usu incorrectu d’un topónimu na señalización
viaria. El nome oficial ye «Riocabado»

Mapa llingüísticu d’España

* INSTITUTU XEOGRÁFICU NACIONAL

